
GEREZIA ETA BOKARTA UDAKO PROTAGONISTAK MERCABILBAON 

· 2.651 TM gerezi eta nazioko 1.023 TM bokarta merkaturatu dira 

· Angurri eta meloi salmenta ere azpimarratu behar da, 3.877 TM saldu direlako, eta hezurdun frutari dagokionez 10.035 TM saldu dira

· Arrainari dagokionez, hegaluzearen arrantzaldia martxan jarri da, eta lehenengo hilabeteetan 418 TM merkaturatu dira

Basaurin, 2015eko uztailaren 30ean.- Mercabilbaok, iparraldeko despentsa handienak, ortuaren erakusmahaiak eta gure kostaldearen erakusleihoak, balantzea egin du udako lehen asteak igaro ondoren. Denboraldiko frutek eta arrainek zentratu dituzte orain arteko salmentak; horrela, azpimarragarriak dira gerezia eta nazioko bokarta, 2.651 TM eta 1.023 TM merkaturatuz, hurrenez hurren. 

Frutari dagokionez, gerezia Caceresetik, Lleidatik, Errioxatik, Avilatik eta Alacantetik (mendiko gerezia) ekarri da, eta aurten kalitate maila altuagoa izan du. Fruta horren denboraldiaren amaiera hurbiltzen ari den honetan, Mercabilbaok, Turkia eta Belgika bezalako beste merkatu batzuetatik ekarritako kalitate maila altuko gerezia eskaintzen jarraituko du. 

Meloiari eta angurriari, betidaniko udako frutei, dagokienez, hidratatzeko eta beroari aurre egiteko aukera hoberenetakoak dira. Horrez gain, denboraldi betean daude, eta oso prezio egokian, beheranzko joerarekin, gainera. Horrela, orain arte 3.877 TM meloi eta angurri merkaturatu dira. Horiekin batera, gure mahaietara gozo eta osasungarri heldu daitezen egun hauetan Mercabilbaon heldutasun puntu ezin hobean eskaintzen diren eta hezurra duten fruta aukera zabala (melokotoiak, nektarinak, okaranak, paraguaioak…) dago. Ezaugarri horiei guztiei esker, salmentek gora egin dute, 10.135 TM-ra heldu arte.

Eta gertutik helduta, baserritik Mercabilbaora, bertako letxuak eta tomateak, entsalada freskagarria prestatzeko, dagoeneko merkatuan agertu diren Gernikako piperrek lagunduta.

Udako izarra

Beste alde batetik, Mercabilbaoren merkataritza prozesuaren beste puntu indartsuetako bat arraina da. Atal horri dagokionez, beste uda batez, protagonistak antxoa eta hegaluzea dira. 

Oraingo honetan antxoak bere kanpaina luzatu du, eta oraindik ere aurki daitezke merkatuan gure portuetako antxoak, pixkanaka, aurten kanpainaren hasiera aurreratu duen hegaluzeari bidea utziz. Orain arteko datuek erakusten dutenez, 418 TM hegaluze merkaturatu da. Baina oraindik uda luzea daukagu aurretik hegaluzeaz gozatzeko. 

Zifra horiek ikusita Mercabilbaok aurrera jarraituko du lanean, Estatu iparraldeko eta Frantzia hegoaldeko erreferentziazko hornidura gune nagusia izateko. Alderdi hori indartu egin da, Bilboko Portu Agintaritzarekin batera eta Bizkaiko Foru Aldundiaren laguntzarekin aurrera eramaten ari den nazioartekotze estrategiari esker. Estrategia horrek lurraldea merkatu berrietara zabaltzeko aukera emango digu. 

